
				এই পাতাটির মুদ্রণ সংশোধন করা প্রয়োজন। 
২৩২ মোহন অমনিবাস 4
মোহন পকেট হইতে একটি ছুরি বাহির করিয়া একটি স্থানের উপর হইতে সঞ্চিত ধূলা তুলিয়া ফেলিতে লাগিল। সহসা বোতামের মত এক টুকরা গোলাকার বস্তু বাহির হইয় পড়িল। মোহন অস্ফুট আনন্দ-ধ্বনি করিয়া পকেট হইতে একটি ছোট হাতুড়ি বাহির করিয়া বোতামটির উপর সজোরে চাপ দিল। বহু শতাব্দী পূর্বের অদ্ভুত অত্যাশ্চর্য ইঞ্জিনীয়ারিং নৈপুণ্য নিঃশব্দে মোহনের দৃষ্টির সম্মুখে জাদুর মত কাজ করিল। প্রস্তর-দেওয়ালের গাত্রে একটি দ্বার ভিতর দিকে বাহির হইয়া পড়িল।
আনন্দে, উত্তেজনায় অধীর হইয়া মোহন পলকহীন দৃষ্টিতে কিছুসময় চাহিয়া রহিল। তাহার পর যে-পথে কয়েক শতাব্দী মনুষ্য পদ-চিহ্ন পড়ে নাই, সেই পথে অসমসাহসিক দসু্য, নিভীক মোহন টর্চের আলো ফেলিয়া ধীরে ধীরে প্রবেশ করিল।
প্রস্তর দিয়া তৈরি অদ্ভুত সুড়ঙ্গ পথ। মোহন সতর্ক পদক্ষেপে চারিদিকে টর্চের আলো নিক্ষেপ করিতে করিতে অগ্রসর হইল। কিছুদূর অগ্রসর হইয়া পথ বামদিকে মোড় ফিরিয়াছে। আরও কিছুদূর অগ্রসর হইয়া দেখিল, পথ শেষ হইয়াছে, সম্মুখে প্রস্তরের পাচিল।
মোহন পাচিলের গাত্র পরীক্ষা করিয়া প্রথম বোতামের অনুরূপ দ্বিতীয় বোতাম দেখিতে পাইল। তাহার উপর চাপ দিতেই সম্মুখের প্রস্তর খণ্ড অন্তহিত হইল। শীতল বাতাস আসিয়া মোহনকে অভ্যর্থনা করিল। মোহন দেখিল, সে যমুনার তীরে উপস্থিত হইয়াছে।
মোহনের দুইজন সহচর দুর্গ-প্রাসাদের বাহিরে অপেক্ষা করিতেছিল। মোহন সুড়ঙ্গ হইতে বাহির হইয়া তাহাদিগকে সঙ্গে করিয়া সুড়ঙ্গ-পথে ভিতরে প্রবেশ করিল।
যে কক্ষে বহুমূল্য সিন্ধের বস্ত্র স্তুপীকৃত করিয়া রাখা হইয়াছিল, অল্প আয়াসে তাহার চাবি ভাঙ্গিয়া একে একে কাপড়ের বস্তাগুলি সুড়ঙ্গ-পথে বাহির করিয়া যমুনা তীরে রক্ষা করিল। যমুনার সে দিকে কোন পথ নাই, আলো নাই। পরিত্যক্ত স্থান। সুতরাং নির্বিবাদে তাহাদের অপহরণ-কাৰ্য যখন সমাপ্ত হইল, তখন রাত্রি ৪টা বাজিয়াছে।
চলিয়া আসিল এবং ভিতর-দ্বার একই উপায়ে বন্ধ করিয়া চিন্তা করিল, গুপ্তধনের খবর মিথ্যা। কিন্তু কে বলতে পারে, দীর্ঘপথের কোন না কোন স্থানে গুপ্ত কক্ষে ধন-রত্ন লুকায়িত নাই? আর সময় নাই, যদি এমনি সুযোগ বজায় থাকে, তবে আর একবার চেষ্টা করিয়া দেখিব? কিন্তু মোহনের পরিশ্রম বৃথা হয় নাই। মিঃ সোমের মত ধনী ব্যবসায়ীর লক্ষাধিক টাকার কাপড় যাইলেই বা কী, আর থাকিলেই বা কী?
মোহন কক্ষ হইতে বাহির হইয়া ফিরিবার উপক্রম করিতেই সহসা কাহার পদশব্দ পাইয়া চমকিত হইয়া হাতের আলো নির্বাপিত করিয়া দিল। সে অতি নিঃশব্দে দাড়াইয়া রহিল। সহসা একটি আলো হাতে করিয়া রমা তাহার সম্মুখে আসিয়া দাড়াইল। মোহন যদি অভিভূত হইয়া না পড়িত, তবে ইচ্ছা করিলে নিজেকে গোপন করিতে পারিত;কিন্তু রমাকে দেখিয়া তাহার সকল ইচ্ছা-শক্তি লয় পাইয়া গেল।
সম্মুখে মোহনকে দেখিয়া রমার মুখ রক্তশূন্য হইয়া বিবর্ণ হইল। সে কয়েক মুহুর্ত শঙ্কিত দৃষ্টিতে চাহিয়া থাকিয়া যে ঘরে তাহার পিতার লক্ষাধিক টাকার সিন্ধের কাপড়

